ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 312-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Տարածքային կառավարման և ենթակառուցվածքների նախարարություն
	14.03.2023թ.

	
	ԳՍ/14.1/7059-2023   

	ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը քննարկել է և հայտնում է, որ նախարարության իրավասությունների շրջանակում առարկություններ և առաջարկություններ չունի:
	Ընդունվել է 
	

	2. ՀՀ Կադաստրի կոմիտե

	14.03.2023թ.

	
	ՍԹ/3129-2023

	«Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է 

	3.  Ֆինանսների նախարարություն
	16.03.2023թ.

	
	01/34-3/4801-2023

	«Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.
Նախագծով նախատեսվում է «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի կանոնադրության մեջ որպես ձեռնարկատիրական գործունեության տեսակ ավելացնել «զ.քաղաքաշինական ծրագրային փաստաթղթերի և ինժեներական սարքավորանքի ուրվագծերի (բնակավայրերի և թաղամասերի պատմամշակութային հիմնավորման, պատմության և մշակույթի անշարժ հուշարձանների և դրանց պահպանական գոտիների բարեկարգման, վերականգնման, ամրակայման և այլ նախագծերի) մշակում:» կետը:
Համաձայն Նախագծին կից հիմնավորման 2-րդ կետի 2-րդ պարբերության՝ «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի հուշարձանապահպանության գործառույթից դուրս է մնում պատմության և մշակույթի անշարժ հուշարձանների ամրակայման, վերականգնման, քաղաքաշինական փաստաթղթերի, ինչպես նաև ինժեներական սարքավորանքի ուրվագծերի, բնակավայրերի պատմահնագիտական հիմնավորումների նախագծային աշխատանքների իրականացումը: 
Հաշվի առնելով, որ ՀՀ քաղաքացիական օրենսգրքի 52-րդ հոդվածի 2-րդ կետի 3-րդ պարբերության համաձայն՝ ոչ առևտրային կազմակերպությունը կարող է իր կանոնադրությամբ սահմանված նպատակներին համապատասխան իրականացնել ձեռնարկատիրական գործունեություն, եթե դա նախատեսված է օրենքով, առաջարկում ենք ձեռնարկատիրական գործունեության տեսակից բացի վերոնշյալ ՊՈԱԿ-ի կանոնադրության «Կազմակերպության գործունեության առարկան և նպատակը» բաժնում ավելացնել առաջարկվող գործառույթը:
	Ընդունվել է 

	4.  ՀՀ Արդարադատության նախարարություն
	04.05.2023թ.

	
	01/27.1/22143-2023

	Ներկայացնում ենք «Հայաստանի Հանրապետության կառավարության 2003 թվականի մարտի 7-ի  № 312-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ՀՀ արդարադատության նախարարության պետական փորձագիտական եզրակացությունը։
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Հայաստանի Հանրապետության կառավարության 2003 թվականի մարտի 7-ի  № 312-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ
Նախագծի վերնագրում «լրացում» բառն անհրաժեշտ է փոխարինել «լրացումներ» բառով՝ նկատի ունենալով նախագծի 1-ին կետի պահանջները:
	Ընդունվել է

	5.  ՀՀ Վարչապետի աշխատակազմ
	19.05.2023թ.

	
	02/11.3/17002-2023

	Խնդրում եմ քննարկել վարչապետի աշխատակազմի սոցիալական հարցերի և տարածքային զարգացման և շրջակա միջավայրի հարցերի վարչությունների եզրակացությունները:

ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ
«Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով նախատեսվում է «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի կողմից իրականացվող ձեռնարկատիրական գործունեության տեսակ համարել նաև քաղաքաշինական ծրագրային փաստաթղթերի և ինժեներական սարքավորանքի ուրվագծերի (բնակավայրերի և թաղամասերի պատմամշակութային հիմնավորման, պատմության և մշակույթի անշարժ հուշարձանների և դրանց պահպանական գոտիների բարեկարգման, վերականգնման, ամրակայման և այլ նախագծերի) մշակումը: 
Հարկ է նշել, որ Նախագիծն իր էությամբ  խնդրահարույց է, հաշվի առնելով, որ քաղաքաշինական փաստաթղթերի մշակումը կարող են կատարել միայն համապատասխան գործունեություն իրականացնելու լիցենզիա ունեցող անձինք՝ համաձայն քաղաքաշինության ոլորտի օրենսդրության:
Այս առումով հայտնում ենք, որ Նախագծի սկզբնական փուլում չափազանց կարևորում ենք Քաղաքաշինության կոմիտեի կարծիքը:
Համաձայն Նախագծի ամփոփաթերթի՝ Քաղաքաշինության կոմիտեն կարծիք չի ներկայացրել, մինչդեռ հաշվի առնելով վերը թվարկված դիտարկումները՝ առաջարկում ենք Նախագծով առաջարկվող կարգավորումը ևս մեկ անգամ քննարկման առարկա դարձնել Քաղաքաշինության կոմիտեի հետ:

ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
	









Ընդունվել է
Բնականաբար կառավարության որոշման նախագիծը ներկայացնելիս հաշվի է առնվել, որ «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի կողմից որպես ձեռնարկատիրական գործունեության տեսակ   քաղաքաշինական ծրագրային փաստաթղթերի և ինժեներական սարքավորանքի ուրվագծերի (բնակավայրերի և թաղամասերի պատմամշակութային հիմնավորման, պատմության և մշակույթի անշարժ հուշարձանների և դրանց պահպանական գոտիների բարեկարգման, վերականգնման, ամրակայման նախագծերի) մշակումը իրականացվելու է համապատասխան արտոնագիր ունեցող մասնագետների կողմից /ճարտարապետ, կոնստրուկտոր/։
Ընդունվել է
Քաղաքաշինության կոմիտեի կարծիքը բերված է ստորև, որտեղ որոշման նախագծի վերաբերյալ այլ առաջարկներ ներկայացված չեն։

	ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 312-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Նախագծի վերաբերյալ ներկայացնում ենք հետևյալ դիտարկումները։
1. Նախագծով առաջարկվում է «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի (այսուհետև՝ ՊՈԱԿ) կանոնադրության մեջ որպես ձեռնարկատիրական գործունեության տեսակ լրացնել «զ. քաղաքաշինական ծրագրային փաստաթղթերի և ինժեներական սարքավորանքի ուրվագծերի (բնակավայրերի և թաղամասերի պատմամշակութային հիմնավորման, պատմության և մշակույթի անշարժ հուշարձանների և դրանց պահպանական գոտիների բարեկարգման, վերականգնման, ամրակայման և այլ նախագծերի) մշակում»-ը, մինչդեռ ՊՈԱԿ-ի կանոնադրության 11-րդ կետի «գ» և «ե» ենթակետերի համաձայն ՊՈԱԿ-ն ունի հետևյալ կանոնադրական գործառույթները. իր գործունեության առարկային և նպատակներին համապատասխան՝ որպես պատվիրատու` կազմակերպում է արգելոց-թանգարանների հուշարձանների ամրակայման, վերականգնման, նորոգման և հարմարեցման աշխատանքների իրականացումը և հաստատում է արգելոց-թանգարանների տարածքներում գտնվող շենքերի և շինությունների օգտագործման ու վերականգնման նախագծանախահաշվային փաստաթղթերը։ Առաջարկում ենք ևս մեկ անգամ քննարկել տվյալ ձեռնարկատիրական գործունեության տեսակը նախատեսելու նպատակահարմարության հարցը, քանի որ առկա ձևակերպմամբ ստացվում է, որ ՊՈԱԿ-ը կարող է ինքն իրեն պատվիրել համապատասխան (հուշարձանների ամրակայման, վերականգնման, նորոգման) նախագծերի մշակումը և հաստատել իր իսկ կողմից (որպես ձեռնարկատիրական գործունեության տեսակ) մշակված նախագիծը։
Անհրաժեշտ է նաև ի նկատի ունենալ, որ համաձայն «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի (այսուհետ՝ օրենք) 19-րդ հոդվածի 3-րդ պարբերությամբ ամրագրված կարգավորման (Բնակավայրի պատմամշակութային հիմնավորման նախագծերի առաջադրանքները կազմում է լիազորված մարմինը և սահմանված կարգով հաստատում պետական կառավարման տարածքային մարմնի (Երևան քաղաքում՝ Հայաստանի Հանրապետության տարածքային կառավարման ոլորտի նախարարության) հետ համատեղ), ստացվում է, որ առաջադրանքը ԿԳՄՍ նախարարության (այսուհետ՝ նախարարություն)՝ որպես հուշարձանների պահպանության բնագավառում Կառավարության լիազորված մարմին, կողմից կազմելու պարագայում նախարարության ենթակայության ՊՈԱԿ-ը որպես ձեռնարկատիրական գործունեության տեսակ կարող է մշակել պատմամշակութային հիմնավորման նախագիծը։
Միաժամանակ՝ օրենքի 11-րդ հոդվածի 1-ին պարբերության «ա» կետի համաձայն հուշարձանների պահպանության և օգտագործման բնագավառում տեղական ինքնակառավարման մարմիններն են սահմանված կարգով կազմում բնակավայրի պատմամշակութային հիմնավորման նախագիծը։ Կառավարության 2002 թվականի ապրիլի 20-ի N 438 որոշմամբ (այսուհետ՝ որոշում) հաստատված կարգի 38-39-րդ կետերի համաձայն պատմամշակութային հիմնավորման նախագիծը կազմվում է տեղական ինքնակառավարման մարմինների, իսկ Երևանում` Երևանի քաղաքապետի պատվերով: Բնակավայրի պատմամշակութային հիմնավորման նախագիծը համաձայնեցվում է լիազորված մարմնի հետ։ Ստացվում է, որ որպես ձեռնարկատիրական գործունեության տեսակ նախարարության ենթակայության ՊՈԱԿ-ի կողմից մշակվելու պարագայում նախագիծը համաձայնեցվում է նախարարության հետ:


















































2. Առաջարկում ենք հստակեցնել, թե կոնկրետ ինչ է ի նկատի առնվում նախագծի 1-ին կետի 1-2-րդ ենթակետերով նախատեսված «այլ նախագծերի» տակ։

3. Առաջարկում ենք նախագիծը ևս մեկ անգամ ներկայացնել Քաղաքաշինության կոմիտե՝ համաձայնեցման՝ հաշվի առնելով օրենքի 16-րդ հոդվածի, որոշմամբ հաստատված կարգի 38-րդ կետի կարգավորումները, համաձայն որոնց հուշարձանների պահպանական գոտիները, բնակավայրերի պատմամշակութային հիմնավորման նախագծերը ելակետային հիմք են տարածաշրջանների, քաղաքների և մյուս բնակավայրերի մանրամասն հատակագծման և կառուցապատման նախագծերի համար, բնակավայրի գլխավոր հատակագծի, մանրամասն հատակագծման և գոտևորման նախագծերի կազմման համար:

ՎԱՐՉԱՊԵՏԻ ԱՇԽԱՏԱԿԱԶՄԻ ՍՈՑԻԱԼԱԿԱՆ ՀԱՐՑԵՐԻ ՎԱՐՉՈՒԹՅՈՒՆ
	








Ընդունվել է
«Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի (այսուհետև՝ ՊՈԱԿ)  կանոնադրության նախատեսվող փոփոխությամբ ՊՈԱԿ-ին հնարավորություն կընձեռնվի իրականացնել հուշարձանների ամրակայման, վերականգնման, նորոգման նախագծերի մշակումը։  Կառավարության 2002 թվականի ապրիլի 20-ի N 438 որոշմամբ հաստատված կարգի 76-րդ կետի համաձայն՝  «Լիազորված մարմինը հուշարձանի ամրակայման, նորոգման և վերականգնման համար համաձայնություն
տալիս է նախագծային առաջադրանքների ու նախագծանախահաշվային լիարժեք փաստաթղթերի առկայության
դեպքում և գիտամեթոդական խորհրդի դրական եզրակացության հիման վրա», իսկ նշված նախագծերը ՊՈԱԿ-ի կողմից կազմվելու պարագայում ևս քննարկվելու են գիտամեթոդական խորհրդի նիստում և միայն դրական եզրակացության դեպքում կարող են հաստատվել։
Միաժամանակ, նշյալ գործառույթը նախատեսվում է իրականացնել ՊՈԱԿ-ի արտաբյուջետային միջոցների հաշվին, ինչը թույլ կտա փրկարարական միջոցներ ձեռնարկել վնասված, վտանգված և խարխուլ վիճակում գտնվող հուշարձանների պեղման, ամրակայման, վերականգնման աշխատանքների իրականացման համար։ Քանի որ լուրջ ֆինանսական միջոցներ են պահանջվում նաև արժեքավոր հուշարձաններ ունեցող բնակավայրերի  պատմամշակութային հիմնավորման նախագծերի (այսուհետ՝ նախագիծ) կազմման համար՝ նախատեսվող գործառույթը հնարավորություն կտա անկախ այլ կազմակերպությունների ֆինանսական միջոցները ակնկալելու իրականացնել նախագծերի կազմումը։ Բնականաբար ԿԳՄՍ նախարարությունն որպես լիազոր մարմին հետևում է նախագծերի ճշտգրիտ իրականացմանը։ 
Միաժամանակ, լրացուցիչ դրական գործոն է նաև նախագծերի առաջադրանքների համաձայնեցումը 2-րդ գերատեսչական մարմնի հետ՝  պետական կառավարման տարածքային մարմնի (Երևան քաղաքում՝ Հայաստանի Հանրապետության տարածքային կառավարման ոլորտի նախարարության), ինչի շնորհիվ համատեղ քննարկման արդյունքում ձևավորված առաջադրանքը հնարավորություն կտա կազմել պատշաճ նախագծեր։
Ինչ վերաբերում է տեղական ինքնակառավարման մարմինների կողմից պատմամշակութային հիմնավորման նախագծերի կազմմանը, ապա առ այսօր այդ մարմինները բացառությամբ գլխավոր հատակագծերի և գոտևորման նախագծերի երբևէ չեն պատվիրել և կազմել նախագծեր, ինչի պատճառով պատմամշակութային շատ հուշարձանների և դրանց պատմական միջավայրի հետ կապված ստեղծվել է սպառնալիք ինքնակամ ձեռնարկելու նորոգման, վերականգնման և հողատարածքների անօրինական զավթման տեսքով։
Անհրաժեշտ է նկատի ունենալ նաև, որ բնակավայրերի պատմամշակութային հիմնավորման նախագծերը Քաղաքաշինության մասին ՀՀ օրենքի 17-րդ հոդվածի համաձայն՝ համարվում են քաղաքաշինական ծրագրային փաստաթղթեր և սահմանված կարգով ներկայացվում են համապատասխան մարմինների համաձայնեցմանը, ինչը հնարավորություն կտա կարծիքները ստանալուց հետո հուշարձանների պահպանության համար կազմել առավել լիարժեք նախագիծ՝ ի նպաստ հուշարձաննների և դրանց պատմական միջավայրի պահպանման։
Ընդունվել է



Քաղաքաշինության կոմիտեի կարծիքը ներկայացված է ստորև։

	6.  ՀՀ Քաղաքաշինության կոմիտե
	19.05.2023թ.

	
	01/11.4/2793-2023

	«Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն առաջարկում է խմբագրել Նախագծի «զ.» ենթակետը. «զ. որպես պատվիրատու` քաղաքաշինական ծրագրային փաստաթղթերի և ինժեներական սարքավորանքի ուրվագծերի (բնակավայրերի և թաղամասերի պատմամշակութային հիմնավորման, պատմության և մշակույթի անշարժ հուշարձանների և դրանց պահպանական գոտիների բարեկարգման, վերականգնման, ամրակայման և այլ նախագծերի) մշակում:»:
	Չի ընդունվել
«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 9-րդ հոդվածի դրույթներին համապատասխան ԿԳՄՍ նախարարությունն է որպես լիազոր մարմին իրականացնում հուշարձանների և դրանց պահպանական գոտիների  ամրակայման,  վերականգնման և բարեկարգման նախագծերի պատվիրումը։

	7.   ՀՀ Վարչապետի աշխատակազմ
	30.06.2023թ.

	
	N ԿԱ/189-2023

	ԱՐՁԱՆԱԳՐՈՒԹՅՈՒՆ N ԿԱ/189-2023 
ՍՈՑԻԱԼԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ 
27 հունիսի 2023 թվական
2. Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացումներ կատարելու մասին (Ելից՝ 01/11.3/20095-2023) 
Զեկուցող՝ կրթության, գիտության, մշակույթի և սպորտի նախարարի տեղակալ Ալֆրեդ Քոչարյան 
Հարցի տեսակը՝ զեկուցվող 
Որոշվեց՝ հանել օրակարգից՝ առաջարկելով կրթության, գիտության, մշակույթի և սպորտի նախարարությանը` 
1) նախագիծը ևս մեկ անգամ քննարկել վարչապետի աշխատակազմի սոցիալական, ինչպես նաև տարածքային զարգացման և շրջակա միջավայրի հարցերի վարչությունների հետ՝ հաշվի առնելով նրանց կողմից նախկինում տրված եզրակացությունները. 
2) նախագիծը մեկ անգամ ևս քննարկել քաղաքաշինության կոմիտեի դիտարկումների համատեքստում. 
3) նախագծում ներառել միայն այն դրույթները, որոնք հնարավորություն կտան «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին նախատեսվող անհրաժեշտ գործառույթները իրականացնելու. 
4) նախագծի վերջնական լրամշակված տարբերակը ներկայացնել վարչապետի աշխատակազմ: 
Ձայների հարաբերակցությունը՝ միաձայն
	











Ընդունվել է
Նախագիծը ևս մեկ անգամ քննարկվել է վարչապետի աշխատակազմի սոցիալական և տարածքային զարգացման և շրջակա միջավայրի հարցերի վարչությունների հետ։
Ընդունվել է
Նախագիծը քննարկվել է քաղաքաշինության կոմիտեի հետ
Ընդունվել է
Նախագիծը  քննարկումների արդյունքում լրամշակվել է։


Ընդունվել է


	8.   ՀՀ Վարչապետի աշխատակազմ
	06.07.2023թ.

	
	№ 02/11.3/23134-2023

	Ի լրումն սոցիալական նախարարական կոմիտեի  N ԿԱ/189-2023 արձանագրության՝ նախագիծը վերադարձվում է ՀՀ կառավարության 2021 թվականի փետրվարի 25-ի N 252-Լ որոշման հավելվածի 52-րդ կետի համաձայն:
	Ընդունվել է

	9.   ՀՀ Վարչապետի աշխատակազմ
	21.07.2023թ.

	
	№ 02/11/25018-2023

	Խնդրում եմ ևս մեկ անգամ քննարկել նախագիծը՝ հաշվի առնելով վարչապետի աշխատակազմում 2023 թվականի հուլիսի 20-ին  կայացած քննարկման արդյունքները։
	Ընդունվել է

	10.    ՀՀ Քաղաքաշինության կոմիտե
	14.08.2023թ.

	
	01/11.4/10168-2023

	«Հայաստանի Հանրապետության կառավարության 2003 թվականի մարտի 7-ի  N 312-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն (այսուհետ՝ Կոմիտե) հայտնում է. համաձայն «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 9-րդ հոդվածի դրույթների ՀՀ կրթության, գիտության, մշակույթի և սպորտի նախարարությունն է որպես լիազոր մարմին իրականացնում հուշարձանների և դրանց պահպանականգոտիների ամրակայման, վերականգնման և բարեկարգման նախագծերի պատվիրումը։
«Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությունն իրականացնում է վերը նշված որոշմամբ սահմանված մի շարք ձեռնարկատիրական գործունեության տեսակներ, ինչպես նաև նույն որոշման «Հավելված N 2–ի II գլխի 11-րդ կետի բ), գ) և ե) ենթակետերով» իրականացնում է սահմանված նմանատիպ գործառույթներ:  Ուստի լիազոր մարմնի (ՀՀ կրթության, գիտության, մշակույթի և սպորտի նախարարության) ենթակայությամբ գործող պետական ոչ առևտրային կազմակերպությանը տալով նման լիազորություն կստեղծվի շահերի բախում՝ գործունեությունը պատվիրակող, մշակող և հաստատող կառույցների փոխկապակցվածություն: 
 Հաշվի առնելով վերոգրյալը,  առաջարկում ենք Նախագծի վերաբերյալ ՀՀ կրթության, գիտության, մշակույթի և սպորտի, Արդարադատության նախարարությունների և Կոմիտեի ներկայացուցիչների մասնակցությամբ կազմակերպել քննարկում՝ նշված հարցերի պարզաբանման համար:
	













Չի ընդունվել













Չի ընդունվել
Նախագիծը քննարկվել է Կոմիտեի պատասխանատուների հետ։

	11.    ՀՀ Քաղաքաշինության կոմիտե
	26.08.2023թ.

	
	01/11.4/11200-2023

	«Հայաստանի Հանրապետության կառավարության 2003 թվականի մարտի 7-ի  N 312-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն (այսուհետ՝ Կոմիտե) հայտնում է, որ Կոմիտեի  կողմից նշված փաստարկները համատեղ քննարկվել են ՀՀ կրթության, գիտության, մշակույթի և սպորտի նախարարության  պատասխանատուների հետ և տրվել են պարզաբանումներ՝ Նախագծում առաջարկվող փոփոխության և լրացում  կատարելու վերաբերյալ:
Հաշվի առնելով վերոգրյալը՝ Կոմիտեն դիտողություններ և առաջարկություններ չունի:
	Ընդունվել է

	11.    ՀՀ Վարչապետի աշխատակազմ
	01.09.2023թ.

	
	02/11.3/30154-2023

	Խնդրում եմ մինչև 2023 թվականի սեպտեմբերի 6-ը նախագիծը վարչապետի աշխատակազմ ներկայացնել՝ նախագծի հիմնավորումը համապատասխանեցնելով վարչապետի 2021 թվականի նոյեմբերի 26-ի թիվ 02/16.10/40655-2021 հանձնարարականի պահանջներին։
	[bookmark: _GoBack]Ընդունվել է



